
Vi viser til Dykkar brev av 8. mars 2004 og avtale om utsett uttalefrist.   
 
Saka gjeld framlegg om endring av reguleringsplan for Jonshøgdi vedteken i 1994 samt 
utviding i nord. I hovudsak gjeld endringa regulering frå reiselivsføremåla byggeområde 
for motell, utleigehytter, campingoppstillingsplassar til byggeområde for fritidsbustadar 
og heilårsbustadar (noverande fjellstove).  
 
Fylkesmannen har følgjande merknader og kommentarar til planframlegget: 
 
Planframlegget viser ein privat køyreveg (veg nr. 3) i friluftsområdet ved Vetlavatnet. 
Det aktuelle arealet inngår i Eikjedalsvassdraget som er eit verna vassdrag.  
I grønstrukturanalysen for området er vassdragsbeltet gjeve svært høg naturverdi. I 
tillegg til å dele friluftsområdet og krysse den gjennomgåande skiløypa langs Vetlevatnet 
medfører framlegget uheldige terrenginngrep i eit verdfullt naturområde. Kryssing av 
skiløypa kan medføre framtidige konfliktar mellom viterbrøyting/køyring og skigåing. I 
tillegg til å vere eit uheldig inngrep i ein viktig grønstruktur på begge sider av vassdraget 
vil eventuell køyreveg til areala sør for Vetlevatnet truleg medføre auka utbyggingspress 
og ønskje om vegframføring til noverande hytter. Dette er tema som må takast stilling til 
i overordna planprosess for Kvamskogen. Det er knytt motsegn til framlegg om veg nr. 3. 
 
Planforslaget viser eit framtidig privat naust i sør (område B102). I føresegnene er dette 
arealet omtala som område for fritidsbustad, noko vi reknar med er ein feil. I gjeldande 
plan for området har arealet status som LNF - område og inngår også i viktig 
grønstruktur klassifisert til område med svært høg naturverdi (buffer mot verna 
vassdrag). Det er ikkje tradisjon for å tillate private nausttomter på Kvamskogen i dag og 
kommuneplanen viser i stor grad vassdragsnære areal som LNF – område. Dette er gjort 
m.a. for å unngå privatisering og for å sikre at desse verdfulle areala vert liggande opne 
for ålmenn bruk. Godkjenning av private enkeltnaust kan medføre presedens for heile 
Kvamskogen og dette temaet høyrer ikkje heime på detaljplannivå. Det er knytt motsegn 
til forslag om  byggeområde på B 102. 

I planframlegget har parkeringsarealet P1 status som privat parkering. Fylkesmannen kan 
vanskeleg akseptere denne delen av planframlegget dersom intensjonen er å etablere 
private parkeringsplassar der ålmenta ikkje skal ha tilkomst. Vi ber om at planframlegget 
vert tydelegare på dette punktet. Vi ber også om at reguleringsføresegnene vert endra i 
tråd med rådmannen sine vurderingar i saksutgreiinga.  
 
For den vidare handsaminga av saka viser vi til gjeldande retningsliner for bruk av 
motsegn i plansaker etter plan- og bygningslova i rundskriv T-5/95. Fylkesmannen kan 
delta i næ rare drøftingar dersom det er ønskje om det.    
 
Med helsing 
 
 
Svein Alsaker Terje Aasen 
 fylkesmiljøvernsjef 
 
 
 
Kopi:  Hordaland fylkeskommune, kommunesamarbeid 
 
 
 
 
 
 
 
 
 
 


